
Nafarroako Gobernuak gogorarazten du “mingain urdina” kaltegabea dela pertsonentzat  

Landa Garapena eta Ingurumen Departamentuko albaitaritza zerbitzuak ganadu hausnarkariaren mugikortasunari ezarri dizkion badaezpadako neurriei buruzko informazioa eman du  

Astelehena, 2007ko azaroaren 5a.  Nafarroako Gobernuko Landa Garapena eta Ingurumen Departamentuak ohar ofizial hau argitaratu du Ardien Hotzeri Sukarra edo “mingain urdina” izeneko gaixotasunari buruz:

1. Ardien Hotzeri Sukarra edo Mingain Urdina abereei bakarrik eragiten dien gaixotasuna da, abere hausnarkariei zehazki, eta kaltegabea da pertsonentzat. 

2. Gaixotutako animalien okela edo esnea kontsumitzeak ez du kalterik eragiten pertsonen osasunean. Gainera, kontsumitzailearengana ezin daiteke gaixotutako abererik iritsi, hiltegira heltzen diren abere guztiak aztertzen direlako eta atzera botatzen direlako gaixotasun sintomarik txikiena dutenak. 

3. Duela urte batzuetatik hona Europar Batasuneko herrialde gehienetan dagoen gaixotasuna da. Abeltzaintza soilik ukitzen duen arazoa da, eta ez du inolako eraginik ez kontsumoan eta ezta osasun publikoan ere. 

4. Nafarroan nolabaiteko zalaparta sortu bada, lehendik antzeko kasurik izan ez dugulako da. Gainera, abere gehientsuenak inongo arazorik gabe sendatzen dira.

5. Culicoides generoko eltxoen ziztaden bidez transmititzen da, eta horixe da kutsadura bide bakarra. Abereak ez dira gaixotzen ukuilu edo itxitura berean egoteagatik, elikagai bera jateagatik edo ur bera edateagatik. 

6. Landa Garapena eta Ingurumen Departamentuak indarrean jarriko dituen neurriak duela gutxiko bi xedapen arauemailetan oinarritzen dira: alde batetik, Nekazaritza, Arrantza eta Elikadura Ministerioaren 3046/2007 Aginduan (joan den urriaren 20ko BOEn argitaratua); bestetik, Europako Batzordearen 1266/2007 Araudian, 2000/75/CE Zuzentarauaren aplikazio xedapenak ezartzen dituena ardien hotzeri sukarra pairatzeko arriskuan dauden abere espezieen kontrol, jarraipen eta zaintzarako (joan den urriaren 27an EBko Egunkari Ofizialean argitaratua).  

Neurriak honako hauek dira zehazki: 

- Gaixotasunaren fokutik 20 km baino gutxiagora dauden ustiapen guztiak aztertuko dira zuzenean eta berehala, eta inkesta epidemiologiko bat egingo da. Lan hauek 10 eguneko epean egingo dira gaurtik bertatik hasita (astelehena, azaroaren 5a). Lehenengo azterketak gaur arratsaldean bertan egingo dira.

- Zaintza entomologikoko programa indartuko da, bektore posibleak detektatzeko (culicoides generoko eltxoak).

- Fokutik 20 km-ra baino gutxiagora dauden abereak mugi ez daitezen neurriak hartuko dira, eta kontrol handiagoak ezarriko dira 150 km-ko erradioko babes eremuan dauden abereen mugimenduak baimentzeko.

Abere mugimenduak murriztea

Ustiapenetatik ganadua mugitzeko, honako irizpide hauek hartu beharko dira kontuan:

- Mugimendua fokutik 20 km-ko erradioan dauden ustiapenetatik (Bera, Lesaka, Igantzi, Arantza, Goizueta eta Arano):

* Mendian bazkatzea: Debekatua. 

* Hiltzea: ezinbestekoa izango da Albaitaritza Zerbitzu Ofizialaren azterketa klinikoa. 

- Mugimenduak babes eremuaren barruan (20-100 km fokuaren inguruan):

* Mendian bazkatzea eta hiltzea: baimena eskuratzeko, ezinbestekoa izango da sintoma klinikorik ez dagoela ziurtatzen duen deklarazioa aurkeztea (garai bateko albaitaritza ziurtagiria ordeztu duen PRE/2983/2007 Aginduaren XII. Eranskinaren eredua).

- Mugimenduak zaintza eremuaren barruan (100-150 km fokuaren inguruan):

* Mendian bazkatzea eta hiltzea: baimena eskuratzeko, ezinbestekoa izango da sintoma klinikorik ez dagoela ziurtatzen duen deklarazioa aurkeztea (garai bateko albaitaritza ziurtagiria ordeztu duen PRE/2983/2007 Aginduaren XII. Eranskinaren eredua). 

- Mugimenduak babes eremutik zaintza eremura:

* Hiltzea: ezinbestekoa izango da Albaitaritza Zerbitzu Ofizialaren azterketa klinikoa. 

* Mendian bazkatzea: ezinbestekoak izango dira Albaitaritza Zerbitzu Ofizialaren azterketa klinikoa, ustiapenaren albaitariaren ziurtagiria (animalien, ibilgailuen, instalazioen eta inguruen desinfektazio eskakizunei buruzkoa) eta 1266/2007 Araudiaren (CE) III. eranskineko baldintzak betetzea.

- Abereen mugimendua eremu librera:

* Hiltzea: ezinbestekoa izango da norakoa 48 ordu lehenago ohartaraztea, eta horrez gainera, Albaitaritza Zerbitzu Ofizialaren azterketa klinikoa eta ustiapenaren albaitariaren ziurtagiria (animalien, ibilgailuen, instalazioen eta inguruen desinfektazio eskakizunei buruzkoa). 

* Mendian bazkatzea: ezinbestekoa izango da norakoa 48 ordu lehenago ohartaraztea, eta horrez gainera, Albaitaritza Zerbitzu Ofizialaren azterketa klinikoa, ustiapenaren albaitariaren ziurtagiria (animalien, ibilgailuen, instalazioen eta inguruen desinfektazio eskakizunei buruzkoa) eta 1266/2007 Araudiaren (CE) III. eranskineko baldintzak betetzea.

Aholkuak

 Komeni da abeltzainek prebentzio neurri hauek hartzea:

- Abereak biltzea eltxoaren jarduera handieneko orduetan (egunsentian eta iluntzean), eta ahal izanez gero, artegiak eltxoen kontrako sareekin babestea.

- Ustiapenak eta simaurtegiak desinfektatzea, eta inguruetako sastrakak eta hondakin organikoak ezabatzea.

- Abereentzat egokiak diren uxagarriak edo desinfektatzaileak erabiltzea.

- Albaitaritza zerbitzu ofizialei ohartaraztea susmorik txikiena izanez gero.

Ondorioak

1. Garrantzitsua da gogoraraztea gaixotasun kaltegabea dela gizakiarentzat eta komeni da kontuari larritasuna kentzea. Ez da gaixotasun berri bat, eta urteak daramatzate gaixotasun hau pairatzen Europan eta Penintsularen hegoaldean.

2. Baikor ikus dezakegu gaixotasunaren bilakaera, iristear dagoen neguko hotza lagungarri izango baita eltxoaren jarduera mugatu edo guztiz ezabatzeko (culicoides generoko eltxoa).

3. Abian dira dagoeneko antzeman eta babes neurriak. Abereak ustiapenetik kanpo eraman nahi dituzten abeltzainek harremanetan jarri behar dute Nafarroako Gobernuko albaitaritza bulegoarekin, hartu beharreko neurrien berri izateko.

